
Tróndur Arge - Porto

Málverjar: 
Gunnar Nielsen (FH, Ísland)
Gunnar Nielsen er klárt fyrstaval 
mill um stengurnar til bæði dyst-
in móti Portugal og Andorra. 
Hann spælir nógvar dystir í løt-
uni fyri FH, sum tó hevur tað nak-
að torført í landskappingini, men 
liðið hevur spælt í bæði Cham-
pi ons League og Europa League 
und an kappingunum. Seinast móti 
portugis iska Braga, so Gunnar Niel-
sen er væl fyri til dystin í Portugal. 
Tað tykist fyri vist, at Gunnar Niel-
sen spælir báðar dystirnar.

Teitur M. Gestsson (HB)
Málverjin hjá HB er í løtuni partur 
av HB-liði, sum hevur stórar av bjóð-
ing ar bæði í landskappingini og í 
heild ini. Tó hevur verjuparturin 
sta ð ið seg væl. HB er saman við NSÍ 
tað liðið, sum hevur latið fægst mál 
inn.

Hóast Teitur M. Gestsson ikki 
spæl ir eins væl og hann gjørdi fyri 
nøkr um árum síðani, heldur hann 
mál ið reint hjá HB í fleiri førum. 
Var eitt skifti klárt annaðval, men 
hev ur nú fingið harða kapping frá 
Sím un Rógva Hansen.

Símun Rógvi Hansen (NSÍ)
Nýklakti steypavinnarin er í holt 
við eitt avbera gott kappingarár 
fyri NSÍ. Sandoyingurin hevur 
havt eina heldur misjavna yrkisleið, 
men seinastu tvey árini hevur hann 
ment seg nógv. Í steypafinaluni 
móti B36 prógvaði hann, at hann 
er klárur at traðka til, um Gunnar 
Niel sen ikki fær spælt.

Hann er skjótur á fótum og kem-
ur av tí sama skjótt runt í brots teig-
in um. Eisini hevur hann eitt gott 
av sett og er nú vaksin frá barna-
sjúk unum. At siggja til annað val á 
lands liðnum í løtuni.

Atli Gregersen (Víkingur)
Liðskiparin er fyrstaval í miðverjuni 
og fær ein týdningarmiklan leiklut 
kom a ndi tveir dystirnar, tí bæði 
Sonni Ragn ar Nattestad og Jóhan 
Troest Dav id sen hava givið avboð. 
Atli Greg er sen verður sannlíkt 
strýri  mað  ur bæði í Portugal og 
móti Andorra.

Hann er í ár partur av Víkinga-
liði, sum stendur seg væl í løt uni. 
Teir liggja nummar eitt í lands-
kapp ingini og hava spælt fýra 
kapp ing ar før ar dystir í Champions 
League í summar. Hóast hann er 34 
ára gamal, so er Atli Gregeren betri 
fyri enn fyrr.

Odmar Færø (B36)
Liðskiparin hjá B36 hevur verið á 
mark in um til lands lið ið í eina tíð. 
Nú er sannlíkt at hann fær møgu-
leik an. Sum spælari passar hann 
væl sam an við Atla Gregersen, sum 
hev  ur brúk fyri einum skjótum og 
sterk um makkara at taka tví dyst-
ir nar.

Odmar Færø hevur aftur í ár 
prógv að, at hann er ein brandur í 
før oysk um fótbólti, men hevur til 
tíðir mangla ein at stýra honum 
í verj uni. Tað fær hann við Atla 
Greg er sen og Jónasi Tór Næs.

Umframt tað, so hevur Lars Ol-
sen boðað frá, at hann umhugsar 
spæla við trimum í verjuni og tað er 
ong in ivi um, at Odmar Færø verður 
ein av teimum.

Útlit eru fyri, at Odmar Færø nú 
fær møguleikan í verjuni til báðar 
dyst ir nar.

Rógvi Baldvinsson (Bryne, Noreg)
Eftir at hava vunnið seg í heitan hjá 
Lars Olsen, hevur Rógvi Bald vins-
son nógvar teir seinastu dystirnar 
sit ið á bonkinum, og enntá ikki ver-
ið út tik in. Hann spælir í Noreg, har 
hann hevur skiftivís spælt í næst-
bestu og triðbestu deildini.

Hann prógvði í FC Fredericia, 

at hann kann spæla á verjukenda 
mið vøll inum í eini spælskipan, 
har tríggir eru í verjuni. Eins og 
við Odmari Færø, so hevur hann 
á lands liðnum brúk fyri at onkur 
held ur skil á, meðan hann rokast 
um bóltin. Tí er møguleiki fyri, 
at Rógvi Baldvinsson verður at 
finna í antin eini trímansverju ella 
á verju  kenda miðvøllinum. 
Helst hevur hann størri 
út lit fyri at spæla fyrra 
dyst in móti Portu gal.

Eisini hansara 
møgu leiki at 
prógva, at Lars 
Olsen kann 
rokna við hon-
um.

Hørður Askham 
(KÍ)
Ungi havnarmaðurin 
hevur verið stinn ur í 
verjuni hjá KÍ í ár. Hann er 
út tikin frammanfyri spælarar 
sum Erling Jacobsen og Jonas F. 
Ras mus sen, sum hevur meldað seg 
tøkan til landsliðið. Hóast sín unga 
aldur, so smæðist hann ikki til 
lands liðsvenjingarnar og tað tyk-
ist sum, at Lars Olsen hevur eina 
ætl an við unga miðverjanum.

Tó er tað ivasamt, um hann fær 
ein leiklut hesaferð. Møguleikin 
ligg ur í, at Rógvi Baldvinsson ella 
Od mar Færø spæla á verjukenda 
mið vøll inum, meðan tríggir skulu í 
mið verjuna. So er brádliga eitt pláss 
til Hørð Askham á landsliðnum. 
Spæl ir hann, so spælir hann helst 
móti Portugal.

Jónas Tór Næs (ÍBV)
Íslendski steypavinnarin er fastur 
mað ur á høgra bakki og soleiðis 
verð ur helst eisini hesaferð. Hann 
hev ur skift til íslandskan fótbólt, 
sum er á einum hægri stigi enn før-
oysk ur fótbóltur.

Drúgvi høgribakkurin, sum 

spældi 
sín dyst 

n u m m a r 
50 seinast, hev ur 

endurvunnið sær plássið, eft ir at 
hann eina tíð fekk harða kapp ing.

Nú er hann einsamallur um 
pláss ið og eitt sikkurt kort hjá 
Lars Olsen. Spælir væntandi báðar 
dyst ir nar. Einasti møguleiki fyri at 
hann situr uttanfyri er, um Lars Ol-
sen ikki heldur, at hann klárar tveir 
dyst ir upp í slag, men tað krevur 
ein kreativa loysn at loysa.

Viljormur Davidsen 
(Vejle BK, Danmark)
Vinstri bakkurin tykist hava við-
gongd í løtuni. Hann spælir fast og 
er partur av einum Vejle-liði, sum í 
løt uni ger seg galdandi í oddinum í 
næst bestu deildini í Danmark. Vil-
jorm ur Davidsen hevur havt eitt 
javnt gott støðið í fleiri ár og tykist 
verða til reiðar, at royna seg á enn 
hægri stigi. Spurningurin er um tað 
verð ur við Vejle.

Hann spælir óiva á vinstra bakk-

in um ella vinstra vongbakkinum í 
hes um báðum dystunum. Ein møg-
u leiki er, at hann kann spæla sum 
tann vinstri av teimum í mið verj-
uni, meðan Ári Mohr Jónsson ella 
enn tá Gilli Rólantsson spæla á 
vinstra vongbakkinum.Tá er nokk 
størri møguleiki fyri, at Ári Mohr 
Jóns son avloysir eina løtu á vinstra 
bakki.

Ári Mohr Jónsson (HB)
Hevur havt eitt gott kappingarár á 
vinstra bakkinum hjá HB, hóast tað 
ikki gongur liðnum so væl í løtuni. 
Hann er kropsliga væl fyri og hev ur 
neyðugu orkuna at spæla á lands-
liðnum. Tað hevur eisini givið nøk-
ur mál til samlingina, har hann er 
kom in framvið.

Útlitini til spælitíð er til staðar, 
men tey eru ikki so góð. Viljormur 
Dav id sen er væl fyri í løtuni og er 
nokk ein av spælarunum, sum klár-
ar at spæla tveir dystir upp á fýra 
dag ar.

Miðvøllurin:
Sølvi Vatnhamar (Víkingur)
Leirvíkingurin skal helst inn á 

FÓTBÓLTUR   Her hyggja vit nærri at møguleikanum hjá teimum 
spælarunum, sum Lars Olsen hevur úttikið til landsdystirnar 
móti Portugal og Andorra. Líkt er til, at fleiri spælarar 
kunnu fáa sín fyrsta dyst, meðan aðrir fáa sín møguleikan 
at prógva, at teir hoyra heima á landsliðnum

Støðumeting av landsliðnum:
ÍTRÓTTUR

FLEIRI KUNNU FÁA 
SÍN FYRSTA DYST


